
GAIA
Guztioi gertatu zaigu noizbait 
emozio batekin lotzen dugun 
pasarte gogoangarriren bat. 
Motibagarriak izan daitezke 
ikasleentzat umoreari, 
harridurari, urduritasunari… 
tokia egiten dieten 
pasadizoen kontakizunak; eta, 
gainera, ikasleen arteko elkar 
ezagutzan lagundu dezakete. 
Ikasleari aukera hori eskainiko 
zaio, hortaz, unitatearen 
azken ekintza gisa.

Bagoaz B1-Irakaslearen gida.
Bilduma honetako jarduera didaktikoak JARDUN BIKO ikas/irakas ereduan erabiltzeko daude sortuta. Beraz, unitate bakoitzeko 
jarduera batzuk ikasgelan, irakaslearen gidaritzapean eta taldean edo bakarka egitekoak izango dira. Beste jarduera batzuk 
ikasgelatik kanpo burutu beharko dituzte ikasleek, baina horietan ere irakaslearen gidaritza izango dute eta taldekoen arteko 
interakzioa.
Guztia antolatzeko inprimatutako orriak erabiliko dituzte ikasleek. Bertan agertuko da unitatearen ibilbide osoa, ikasgelan egin 
beharrekoak eta baita Sarean (Internet bidez) egitekoen instrukzioak. 
Irakasleak inprimatutako orrialde hauek helaraziko dizkie, ikasleei unitatea aurkezten dienean. Gainera Sarean elkarrekin 
erabiliko dituzten lanabes digitalak aurkeztuko dizkie: 1) Ikasbilen egongo diren autozuzendutako jarduerak eta bideo-pasarteak; 
2) Sarearen bidez interakzioan lan egiteko ingurunea (foroa, txata).
Bigarren honetarako IKASTEN plataforman ikastaroa sortu dezake irakasleak, ikasleak bertan matrikulatu eta bertako lanabesak 
erabili sareko jarduerak bideratzeko. Beste edozein online ikasteko plataforma ere erabil daiteke. Ikasleak erosoago badabiltza, 
Whatsapp, Telegram, Googlegroups eta beste antzeko zerbitzuak ere erabil daitezke. 
Unitate bakoitzak 4 aldi ditu: Aurrez aurre 1->Sarean 1->Aurrez aurre 2->Sarean 2
Ordena horretan egin behar dira, hau da sekuentzia tenporala errespetatu beharra dago, jardueren arteko dependentziak ondo 
bete ahal izateko.

GIROTZEA ETA AHOZKO 
ELKARRERAGINA
Lehenengo bideoa aurkeztu 
baino lehen, komeni da 
bertan parte hartuko duten 
pertsonaiak ezagutzea eta 
girotze-ariketa bat egitea, 
bide batez; pertsonaia hauek 
izango baitira BAGOAZen 
bideo guztietan parte hartuko 
dutenak. 

Zabalkuntza
Gelakideen elkar ezagutzarako 
ere  baliatu daiteke ariketa 
hau: lehen inpresioak 
bultzatuta, bata bestearen 
ezaugarriren bat (adina, 
lanbidea, jatorria…) asmatzea 
izan daiteke aukera bat jolas 
gisa. 

BIDEOAREN ULERMENA
Bideoaren gaineko bi 
ulermen-ariketa egingo dira:
1. Lehenbiziko eguna 
erredakzioan izeneko 
bideoaren lehenengo 
pasartea soilik jarriko zaie 
ikasleei (lehenengo 40 
segundoak), eta erantzun 
zuzena eman beharko dute.

ZABALKUNTZA
Nahi izanez gero, aitzakiaren 
gaiari heltzeko aukera baliatu 
daiteke hizketarako: zein den 
entzun duzun aitzakiarik 
harrigarriena, dibertigarriena 
eta abar. 

Nire oharrak

Erantzuna: Ez du behar zuen 
denbora ondo kalkulatu.
2. Bideo osoa ikusiko 
dute (03:05) eta pertsonaien 
eta zereginen artean lotura 
egokiak egitea eskatuko zaie. 
Erantzunak talde handian 
konparatu. 

Erantzunak: Cristina/kirol-
arloa; Asier/informatikaria; 
Ane/kultura; 
Amaia/ gizarte-gaiak; 
Irati/administraria; 
Izaro/argazkilaria.

JARDUERAREN PROZEDURA
Lehenaldi burutua lantzeko, 
gidatutako jarduera da hau: 
esaldiaren hasiera emanda, 
lehenik idatzi egingo dute eta, 
jarraian ahoz adieraziko dute 
taldean idatzitakoa. 

Nire oharrak

AHOZKO ELKARRERAGINA
Unitatearen azken 
ekintzarekin zuzenean lotzen 
den jarduera da hau. Kontatu 
beharrekoa aukeratzea eta 
ordenatzea beti erraza ez 
denez, taula osatzeak egingo 
du funtzio hori; hartara, 
antzeko egituran eta 
zehaztasun-maila bertsuan 
arituko dira guztiak.

ZABALKUNTZA
Nahi izanez gero eta jakin-
mina pizteko, jolas gisa 
erantzunak nahasian jar 
litezke norena den asmatzeko.

Nire oharrak

IDATZIZKO ELKARRERAGINA
Lan-munduko lehenengo 
esperientziak kontatzea oso 
ohikoa denez, topikoen inguruko 
bI ariketa proposatzen dira 
hemen. Elkarreraginean arituz, 
ikasleek idatziz iritzi-trukea 
egitea da ariketa hauen 
helburua. Lotura dute aurretik 
ikusitako bideoarekin, eta 
ondoren datorrenarekin. 

Nire oharrak

BIDEOAREN ULERMENA
Izaro eta ospakizunak bideoa ikusi eta ulermen-ariketa egingo dute ikasleek galderei erantzunez. Egiten diren galderen bidez, 
fokua sentimenduak adierazteko eta balorazioak egiteko esamoldeetan jarri nahi da. Izan ere, aurrez aurreko saioan esamolde 
horiek landuko dira.

JARDUERAREN PROZEDURA
Ondoren, hiru pertsonen 
lehen laneguna deskribatzen 
duten testu laburretan 
sentimenduak adierazteko 
esamoldeak azpimarratuko 
dira. Ariketa honetan eta 
aurrekoan identifikatu 
dituzten esamoldeen 
zerrenda gelara eramango 
dute ikasleek, aurrez aurreko 
saioan jarraipena izango 
baitute bi jarduerek.

JARDUERAREN PROZEDURA: 
prestaketa
Azken ekintza egiteko zer 
kontatu behar duten zehaztu 
behar dute ikasleek. Guztiok 
izan dugun esperientziaren 
batekin lotutako aukera batzuk 
emango zaizkie: (lehen) 
hegaldia, (lehen) San Ferminak 
edo herriko jaiak, (lehen) 
eskola-eguna euskaltegian edo 
unibertsitatean…. Hala ere, ez 
da derrigorrezkoa aukera 
horietara lerratzea. Helburua 
iraganeko kontakizuna egitea 
da; beraz, norbaitek beste 
egoeraren bat, edo lehen aldiz 
gertatutakoa ez den 
esperientzia bat kontatu 
nahiko balu, eman aukera 
horretarako.

Nire oharrak

1.- Galderen erantzuna: ondo egon dela dio Izarok, eta elkarrizketa bikain atera zaiela. Amaiak oso urduri zegoela azaldu du. 
2.- Galderaren erantzuna: egunkari batean egiten zuen lan eta Euskal Herri osoan ibiltzen zen. Oso oso nekagarria zen.

Erantzunak: urduri samar 
nengoen; oso lasaia eta 
atsegina izan zen; poz-pozik 
nengoen; oro urduri 
nengoela; erabat galduta 
sentitu nintzen; erdi lotsatuta 
hurbiltzen nintzen; dar-dar 
batean heldu nintzen; neka-
neka eginda bukatu nuen; 
nahiko atsekabeturik (bukatu 
nuen).

nahi bada: guztiz, ia-ia,  
ikaragarri…
d) Azalpen horiek 
emanda, osatu taula 
zerrendako esamoldeen 
intentsitatearen arabera. 
Azaldu ikasleei taula hori 
norberaren erabilerarako 
dela, eta baliatzeko apunte 
gisa.

JARDUERAREN PROZEDURA: 
kontaketa
Gaia aukeratua dute 
dagoeneko ikasleek, beraz,  
eskema egin beharko dute 
orain. Ez dituzte esaldi osoak 
idatzi beharrik, gako-hitzak 
erabiltzea aski izango dute. 
Edonola ere, garbi utzi behar 
zaie sentimenduak adierazteko 
esamoldeetan jarri beharko 
dutela arreta.
Kontaketa talde txikian egingo 
dute. Egitekoa ongi burutzeak 
ez ezik, taldekideen arreta 
bereganatzeak ere garrantzia 
dauka. Taldez talde erreparatu 
kontaketak hartzaileengan 
eragiten duen jarrerari, 
elkarreraginak edo iritzia 
emateak osatu egingo bailuke 
egitekoa. Horren premia 
handiagoa ikusiko balitz, 
entzundako kontaketen iritzi 
orokorraz hitz egitea plantea 
liteke talde handian.

JARDUERAREN PROZEDURA
Ikasleek dagoeneko identifikatu dituzte bideoko eta testuetako sentimendu- eta balorazio-esamoldeak. Orain helburua esamolde 
horiek zerrendatzea eta nola osatzen diren aztertzea da. Horretarako eman ondoko urratsak:
a) Bikoteka sarean egindako lana alderatuko dute ikasleek (bideoa berriro ikus liteke, horretarako premiarik balego).
b) Bikoteetan osatutako zerrendak talde handian azaldu, eta egin guztion artean sentimendu- eta balorazio-esamoldeen 
zerrenda bateratua arbelean.
c) Azaldu esamoldeak nola eratzen diren (graduatzaile-motak):
Handitzaileak eta txikitzaileak: oso, samar, erabat, erdi, nahiko
Lexikoa: bikain, ederki, ezin hobea, dar-dar batean
Errepikapena: oso oso nekagarria, poz-pozik egon, neka-neka eginda egon
Aipatu, bide batez, euskaraz ohikoa dela errepikapenera jotzea gradua handitzeko edo txikitzeko eta eman adibideak. Adierazi, 
nolanahi ere, baliabide honen erabilera ezin dela kasu guztietara orokortu, beraz, molderik arruntenak eman (asper-asper eginda 
egon; txiki-txikia izan, handi-handia izan, bizi-bizi(a) egon edo izan eta abar . Bestelako graduatzaileen adibide gehiago eman, hala 

ERANTZUNAK
Intentsitate apala: ondo egon 
da; urduri samar nengoen; 
erdi lotsatuta hurbiltzen 
nintzen; nahiko atsekabeturik 
(bukatu nuen).
Intentsitate handia: oso 
urduri nengoen; talde bikaina 
osatu dugu; bikain atera 
zaigu; oso oso nekagarria zen; 
oso gogorra izango zen; poz-
pozik nengoen; erabat 
galduta sentitu nintzen; dar-
dar batean heldu nintzen; 
neka-neka eginda bukatu 
nuen.

JARDUERAREN PROZEDURA 
Azken jarduera hau ebaluatu 
egingo da, eta ikasle bakoitzari 
kasuan kasuko feedbacka 
emango zaio. Eman beharreko 
urratsak honakoak dira:
1. Ikasle bakoitzak bere 
kontaketa grabatu eta forora 
igoko du. Aurretik, finkatu hori 
egiteko epea.
2. Grabazioak forora igo 
ondoren, ikasle bakoitzak 
gainerako ikaskideenak 
entzungo ditu eta horietako 
bati iruzkinen bat egingo dio, 
iritzia emanez, zirikatuz edota 
eragin dion sentimenduaren 
berri emanez.
3. Jakinarazi taldeari 
zein epetan jasoko duten 
egindako lanaren feedbacka.

Nire oharrak

JARDUERAREN PROZEDURA 
Ebaluazioa bakarka egiteko 
gogoeta gisa dago prestatuta. 
Hala ere, talde-gogoeta bezala 
ere egin liteke. Horretarako 
ikasle bakoitzak igo dezala 
forora ebaluazio honen 
laburpena eta, honela, 
besteenak ikusi eta komentatu 
ditzake.

